Yakuba
Yakuba ya ssmec wemu ka ge

Jogo wu ne Yakuba we?

Yakuba wemu wu ne Kafoo Yesu ni Zhude ye wo
ceborona wu ge (Macoo 13:55; Marika 6:3), wee
w’a we Seme we Ka.

Taashiine li ni, wu bi ta da Yesu na na Kirisa wu
ne wil we (Yohana 7:50). Ga tuun wemu ni Yesu ya
panenaforoxunige, weetuun wuniw’adawuna
(Kapyegee 1:14; 1 Korente Sheen 15:7). A wu niye
dijurin’a daa wu nifo na wu pye Zheruzalemu wo
egilizi wu pahagbaa foo (Kapyegee 12:17; 15:13-21;
21:18).

We seme we kakana nuno

Yakuba ya we seme we ka na tun Izirayeli ghaw-
eye ke ni shuun wu mu. Gbaweye ke ni shuun
wemu kaa Yakuba ya yu naha ge, yee ne Karineege
Nomee Nilee li tuun wu woyo we de! Ga Yawutuu
piimu p’a puye kan Yesu mu, a sipyii di naa taga pu
pye p’a caaga fiiye yatii ni ge, pee kaa w’a byi. Pee
Yawutuu pee Yakuba ya wii Kile wo see see sipyii
pee.

W’a li shaa pu mu na pu loxulo ta, na li ta be
sipyii ya pu paani. Na pu pye fungonyo fee, p’i puye
tirige, na lee Kile ya zhaa pumu n’a daa wu funno
ni. Yakuba ya naafuu fee pu puyo teri na pu ganha
ba tabaara keree pyi ni pu naafuu wu ni we. Wee
w’a samohoro leni la baa fee pu be ni.

N’a daa ni kapyegee nizaarnaa beeri K'a se shi-
izhan, yi ya ja laha yiye na we. Ke ka nigin ye da
ja bye sipya mu we.

Seme wu kafila nugbayo

Yakuba 1 Kafila nugboyo taanri wemu wu ne
seme wu ni ge: Naafuu fee ni la baa fee; fungongo
feere; nowuuro.
Yakuba 2 Yakuba ya yi yu cebooloo pumuna pu
kaseege yaha puye na, na pu ganhabu da daan ni
naafuu fee ni, p’ila baa fee pukowe, nap’alabaa
fee pu teri.
Yakuba 3:1—4:12 Yakuba ya li she na piimu
p’a puye wii fungonyo fee, pu funno di ne p’i
da piitiilee kalaa Kile jomo pu ni ge, na pee pu
tabaara ni nakaara yaha, p’i kaseege yaha pu
nijoyo na.
Yakuba 4:13-5:6 Yakuba ya naafuu fee pu puno
taha na p’a puye kaseri tabaara ni tithaara na.
Yakuba 5:7-20 Wu seme wu taxogo ni Yakuba ya
lishena Yesuwo n’adaa fee pubeeri pu koriyaha
n’a daa wuni, ali na ta be pu ne makononi naa ni.
Yatengboyo y’a zhaa da jin piimu ni ge, ni piimu
p’a ya ge, na p’a Kile neeri pee mu.

Yakuba fo mujuu
1 Ne Yakuba wemu wu ne Kile ni Kafoo Yesu
Kirisa wo bulo ge, ne w’a we seme we ka, na wu tun
Yawutuu ghaweye ke ni shuun wu mu, pee piimu
p’a foro pu wo fiige ki ni, na jaaga koro ke kabaya
ye beeri na ge. Na fo wa pu mu.

N’adaa we ni fungongo feere

2 Ayiwa na cebooloo, kanhama tuugo beeri ba
noni yi na, yi pee beeri yaha ba fundanga kajii ne
we. 3Bani y’a li ce na yi n’a daa wu ba yeree na
nowuuro sigee, lee funyo ni y’a loxulo taa. 4Ga y’i
loxulo 1i yaha li no di fa xuuni, konho y’i gogo n’a
daa wu ni, yi po di fa, yaaga ka shishiin ganha bu
yi kuuno we. > Fungongo feere bu sipya wa kuurpo,
wufoo wu ti neeri Kile mu, Kile na ti kan wufoo mu.
Bani Kile ya sipyii beeri kaan, kahari wa wu ni. Wu
ya wa kapyegee taga na wu kori we. 6 Ga wufoo wu
tl neeri ni n’a daa ni, wu ganha bu da nakaara le li
ni we. Sipya wemu w’a nakaara yaha wu zo na ge,
weefoo ya neri ba suumo lokuruyo ne we, kafeege
na yi luu na se kabaya beeri na. 7 Wee sipya we
wa shi ganha bu da li yaha wuye funno ni na wee
na yaaga ta Kafoo mu we. 8 Bani fungonyo shuun
foo wu ma bye wii; wu ya wu fungongo yeri kabarna
nigin na kaa la shishiin ni we.

Naafuu fze ni la baa fee

9 Ayiwa, cebooloo piimu pu wa la baa fec ge, pee
pu funyo taan, bani Kile na ba pu puyo yirige. 10Ga
cebooloo naafuu feg, Kile ba yee be tirige, yi be pu
funyo taan lee na, bani yee na ba doro neri ba na
fyeenre ma waha, na wo we. 11 Cana ma foro ni
ki kafugo ni, na na ki waha, ki fyeenre ti ma wo,
ti saana li na juri. Mu naafuu foo be wa da ba juri
lee curigana li na wu kapyegee te ni.

Jurumu w’a ma ni xu ni

12Sipya wemu w’a nowuuro xuli wuye ni ge, wee
ne duba pya. Bani wufoo bu ja na pee kanhama pu
beeri xuli wuye ni, wu na ba pnii sicuumo pudono ta

wu kuduun. Piimu beeri kaa I'a dan Kafoo ni ge,
lee nomee li w’a o pee beeri mu. 13 Ga kaa kaa la
k’a wa beeri faanna, na wufoo toogo le kakuuno ni
ge, wufoo ganha bu da jo na Kile w’a wee faanna-¢
de! Baniyaaga ka shishiin wa da ja Kile faanna we.
Kile be di w’a sipya faanna we. 14 Ga sipya beeri,
lakuunpo ke ki ne ma ni ge, kee k’a ma faanna. Kee
ki ma ma kilee fo na she ma pye m’a co kakuuyo
yi wo tifuuperege ki na. 15 Ma be di bu yaa kee
lakuuyo ke na, k’a ma toogo le jurumu ni, ma di bu
jurumu pye, lee wa ma ni xu ni.

16 Ayiwa, na cebooloo, yee piimu kaa ya dan ne
ni ge, yi ganha bu sipya wa shishiin yaha wu yi
piinne we. 17 Yanmuzaaya yemu beeri y’a kan wee
mu ge, ni yakanya yemu beeri y’a pahala ge, yee
beeri ya foro fugba To Kile ni. Wee Kile wu w’a
kpeenye yi beeri yaa. Wu ya neri we, nibiige wo jaa
nifenhefenhene be ne wu na, li ta I'a peri we. 18 Wu
wo daan na mu funno ni w’a nii sicuumo kan weée
mu wu wo kafila can can wo wu baraga ni. W’alee
pye konho wee di bye wu yanymuyaaya yi beeri naha
na.

Niwelogono ni kapyegee nizaanaa

19T.ee wuu nana cebooloo, yee piimu kaa ya dan
nenige,yiyifunyotolinanajoyeewabeeriyayaa
wu gbegele, wu da nuri pusamaa no na. Yi ganha
ba ghurogi da yu we. Yi ganha ba yilogoo be yirige
tovuyo na we. 20 Bani sipya luu bu yiri Xo, wu da
ja Kile wo tiime pu keree pye nige we. 21 Lee wuu
na, keree kiimu beeri k’a sipya norogo ge, na fara
kuumo tuugo beeri na, yi kee beeri yaha wa. Kile

ya jomo pemu le yi zoloo pu ni ge, y’i yiye tirige, y'i
Soo pee na, bani pee na ja yi munahaa nuro wolo.
22Yi da Kile jomo pu koo naari. Yi ganha bu da
pu logo ye na, yi da yiye piinne we. 23 Bani sipya
wemu w’a Kile jomo nuri w’i ya pu koo naari-i ge,
weefoo ne ba nd wa ne we, wemu w’a jaawiige lo, na
wuye wii ge. 24 Wu bu wuye wii Xo, w’a gari wu da
yaaga pye we. Wa wu naha ki na nagana lemu na
ge, wu funno na wo lee na taapile ni. 25 Ga saliya
wu w'a pahala, wu pomehee K'i wée nuno wo, na
wee pyi wlye wuu ge, sipya wemu bu ja seege taan
kee na, na kee keme seeri, na ganha na ki koo naari
li naarigana na; wu ya ta funro wo ki na we, ga fo
na ki koo naari ge, wu bu kerne le kaa beeri ni, Kile

na duba wu mu.
26 Sipya wemu bu wuye pye na Kile koo wee ya

naari, nataw’iyajani wu nona we, wuys weefoo ya
faanna; wu Kile koo paral’a pye nunobaa. 27Koole
To Kile ya wii Kile koro nizaana na ne feefee ge, lee
li wa me. Cirimee ni naxhugoshaa piimu beeri pu
ne kanhama ni ge, na wee pu kasecge yaha pee na;
wu wuye tdnha ke kono ke wo foonro keree tuugo
beeri na.
2

Wu ganha ba sipyii pii porono pii na we

1 Ayiwa na cebooloo, yee piimu puwa nin’a daa
ni wu Kafoo ni nooro foo Yesu Kirisa na ge, yi ganha
ba sipyii pii porono pii na we. 2 Nime, na yee yaha
yee ya pinne, a sipyii shuun di ba jé yee te ni. Nigin
ne naafuu foo, sanni kabelene ne wu kene na, wu
cére faya yi kpeenge be d’a pele. Shuun wo wu ne la
baa foo, wu d’a fasicoyo le. 3 A yee di naha yeege

fazaaya foo wu feni, na wee baraga, na wu pye:
«Kafari m’a ba diin naha ke tateenge ke ni, kee k’a
no.» Na la baa foo wu pye: «Mu wu yere maye taan
wee xuu wu ni wa.» kelee «Tiin me nine ke na na
tooyo ye taan.» 4 Ayiwa, yee bu lee pye, ta yee ya
wa poroo wa na we? Ta fungonkuugo be kK’a yee
yaha kee zhonrogo ke tuugo na we?

> Na cebooloo, yi ye logo yee piimu kaa ya dan
ne ni ge. Piimu pu ne ke kono ke mu la baa fee ge,
Kile w’a pee naha bulo, konho p’i bye lafee n’a daa
wu kabana na. Wu kaa ya dan sipyii piimu ni ge,
w’a saanra temu wo nomee lo pee mu ge, konho la
baa fee p’i tee be ta. ¢ Ga yee kunni wa la baa fee pu
cerene de! Sipyii piimu p’a pu fanha shee yee na,
na yee kilee na se kiirikoon pu mu ge, ta naafuu fee
pu be we? 7Yesu Kirisa wo mege nizaara ke p’a yiri
yee na ge, ta pee naafuu fee pu be p’a kee be kyeegi
We?

8Yiba naarina sahagini Kile wo saanra ti saliya
wu ni, bal’a ka Kile Kafila wu ni we na: «Ma sipyinii
wu taan ma mu ba maye pyaa ki ne we,» wee tuun
wu ni y’a kasaana pyi. 2 Ga yi bu sipya wa porono
wa na, kakuuno y’a pye; saliya wu na yi jaagi, bani
y'a saliya wu pomee la kyeegi. 10 Sipya wemu bu
saliya wu pomee nigin pe ye kyeegi, ali ma nehe da
kisarnaa beeri koo naari, jaagi na ba zhan ma na
ki beeri shizhaa na. 11 Bani Kile wemu w’a jo na:
«Ma ganha ga dodooro pye-e ge,» wee ninumo w’a
jo sanha be na: «Ma ganha ga sipya gbo we.» Lee
funno ni, ali ma nehe bye ma ya dodoors pye we,
ma bu sipya gbho, m’a saliya wu kyeegi. 12 Saliya
wu nomehee kiilmu kK’a wu purjo wo, na wu pyi wuye
wuu ge, y’'ayu, yl da paariy’a sahanini kee ni, bani



YAKUBA 2:13 vii YAKUBA 2:21

kee k’a da ba yi kiiri kon. 13 Sipya wemu wu ne wu
yanurnonaarisipyiina-¢ ge, Kile be da banunonaari
weefoo na kiiri wu cagongo we. Ga wemu w’a nuno
naari sipyii na ge, kiiri wu fyaara da ba bye weefoo
ni we.

N’a daa we ni kapyegee nizaanaa

14 Ayiwa na cebooloo, wa bu jo na n’a daa wa
wee mu, wufoo di ya kapyegee nizaanaa pyi kiimu
ya li shee na n’a daa wa wu mu we, wee n’a daa
wu tuugo na ja wu sho ya? 15Yi ceborosho kelee yi
ceborona wa bu she da wa, faya ne pu mu p’a leni
we, polige be di ne pumu we, 16 a yee wa di she yere
Pu nuno ni na pu pye: «Nanine ki pye yi mu, yi she
faya le kafugo di jé yini, y’'ili y’i din be!» Na ta pu
ceepuuro mago ne yanmuyo yemu na ge, wufoo ya
kee ka shishiin kan pu mu we. Pee jomo pe ya leke
nowe? 17Mun’a daa wu be wa. Kapyegee nizaanaa
bu bye ki ne n’a daa wemu ni we, wee ya xu.

18 Lee be we, wa na ba ma pye: «Mu ya jo na
n’a daa wu wa mu mu; a go kapyegee nizaaraa ki
wa ne mu. Ayiwa ne kunni wa da na wo n’a daa
wu she ma na na wo kapyegee nizaaraa funro ni.
Mu do? Go mu na ja ma wo n’a daa wu she ne na
kapyegee baa ya?» 19 Na go mu wa daa na Kile
nigin pe ye wu ne we? Lee kunni ya no; ga jinaa
be wa daa lee na, pee yere wa fyagi fo na fuguri be
wu naha na. 20 Mu fungongo baa foo we, tuun weke
nim’i da ba li ce nan’a daa wemu wu ne kapyegee
nizaanaa baa ge, na kanoo ne wee na-¢ we? 21 Dii
Kile d’a pye na wee tole Ibirayima jate sipyitiime
we? Go wu kapyegee funno nil’a foro, bani w’a soo
Kile wo nijoyo yi na, na ganha na giin di wu ja wu

kan Kile mu saraga, saraya nizogoyo yi tawologo
ki ni. 22 Yee wa lee na we? Wu n’a daa we, ni wu
kapyegee ki beeri k’a binnee na byi shiizhan. Wu
kapyegee k’a wu n’a daa wu po fa. 23 Yemu y’a ka
Kile Kafilawuniwushizhaanage, ayeenodifana:
«Ibirayima ya da Kile na, a Kile di wu jate sipyitiime
wu n’'a daa wu wuu na.»~ A Kile di wu pye wu
nanii. 24 Yee wa li pa we? n’a daa wo kapyegee
funno ni Kile ya sipya wii sipyitiime, lee be we, na yi
yuye mapnoninam’adaKilena,leeyewadaliyaa
we. 25 Navarasho wemu be mege ki bye na Araxabi
ge, ta wu kapyegee funno ni be Kile ya wu be wii
sipyitiime we? Bani Izirayeli sheen ya tudunmoo
piimu tun ge, w’a pu nuyo ciri no, na ba pu yaha
kari koo latii ni konho wu pu sho. 26 Ba ceepuuro
ne munaa bu bye li ne ti ni-i, t'a xhu we; mun’a daa
wu be ne, kapyegee nizaanaa bu bye ki wu ni we,

w’a xhu.
3
Najamanona

1 Ayiwa na cebooloo, shenpehemee ganha baa li
shaa di bye yi ni karamogoloo we, baniy’alice najo
wee karamogoloo wo kiiri wu na ba waha na toro
pusamaa wo wu taan. 2 Wee beeri ya kapyebaagaa
pyl pyeganaa ninehenee na. Sipya wemu wu ne
wu ya sii na wuregi bada nojomo ni-i ge, weefoo
ne sipya, wemu ya fa ge, weefoo na da jani wuye
na wu kapyegee ki beeri ni. 3 Ma bu korofe le
shongo na, konho ki da se ma nidaan xuu ni, wee
tuun wu ni ma se ma bye ki ceepuuro ti beeri

* 2:23 Zhenezi 15:6

na. 4 Kooghohoyo yemu yi wa lohoyo ye ni ge, ali
yemu be y’a pele fo xuuni ge, yi yee be wii. Ali
kafeeghoho be pehe yiri, na yi nmununo na gaapj,
yaymuno nifenhefenhetiire la ni yi paavee pu ma yi
naha neri na se pu nidaan xuu ni. 5 Mu sipya nile
be wa. Ceepuuro ti yafenhefenhene li pe I'i, ga na
liye pele, na kafilagbo yu. Ta na nifenhefenhene be
l'a sipono sorogo we? 6 Nile ne ba na ne we. Xuu
wa wu ne wii wée ceepuuro ti ni wemu beeri wu ne
baha, na wee ceepuuro ti beeri norogo ge. Li ne ba
Jahaneme na ne we, li na ja wu piifeere ti keree beeri
sorogo. 7 Nama yaaya fara shazheere na, ni nine
yakokaara, na fara suumo loho yangmuyo na, sipya
na ja ke ka beeri tuugo nege na ki kuu; lee shiin wu
d’a pye be. 8 Ga sipya wa shishiin da ga ja nile kuu
we. Yakuunpo ki ne Kii sipya da ga ja kemu kuu di
bye wu nidaan we. Li beeri 'a pni soonro na temu
t'a sipya gbuu ge. 9 Nile wée ya daga na wu Kafoo
To Kile pele, na lee ninuno taga na sipyii be layi, na
ta Kile d’a sipya yaa wuye jaa ni. 10 Kile masoro ya
foro no kemu ni ge, kee no ke ninuno di da sipyii
be lani! Na cebooloo yi ganha bu soo lee I'a byi we.
11 Loho kemu K’a taan ge, ni kemu k’a pen ge, yee
shuun wu beeri na ja da binnee da foro lobulowii
nigin ni ya? 12 Na cebooloo, oliviye tige nagoo na
ja da nitororpo tige na ya? Kelee ta erezen tige na ja
nitorono pye? Bada! Ayiwa, suumo loho ya buloo
na foro wii lemu ni ge, loho kemu ya taan ge, kee
daja voro lee ninuno ni we.

Fungongo fecre temu t'a yiri fugba we ni ge
13 Ayiwa, sipya weke wu wa yee ni fungongo foo,
na keree naha ce we? Wufoo wu li she torogazaana

funno ni. Na maye tirige na kapyegee nizaaraa
pyi, lee li wa fungongo feere te. 14 Ga nepenwaa bu
she da yee zoloo pu na ni beganhara fungongo ni,
wee tuun wu ni, yi ganha ba yiye kere na fungonyo
fee yi pe we. Can ne yee ni we. 15 Tee fungongo
feere te tuugo ya yiri fugba we ni we, ke kono ke,
ni sipyii, ni Shitaanni ni t'a foro. 16 Bani nepeen,
ni beganhara ne xuu wemu ni ge, kaa naha da
zhoonri wa li shoonrigana na we, kakuuroo tuuyo
beeri be na noho pye wa. 17 Ga fungongo feere temu
t'a yiri fugba we ni ge, tee bu bye sipya wemu
mu, li nizhiine, wufoo ma bye feefee, nanine keree
na ganha na dan wu ni, wu keree di ya wari we,
Wu nuro na beni, wa ganha na nuno naari, na
kapyegee nizaanaa pyi. Wu da da sipya wa wo wa
ni we, w'i da da kafila shuun yu we. 18 Piimu p'a
nanine shaa ge, nanine ni peefee ya kapyenee pyi.
Kee kapyernee ki wo kuduun di ne tiime.

4

Lakuuno ya keree kiimu kyeegi ge

1 Ayiwa, yoyo ye ni nakaara te ti wa yee te ni
ge, naha k’a ma ni yee ni we? Lakuuno ke k’a yee
fungonyo yi figi ge, ta kee be we? 2Yaaga ka kaa ma
bye yee na, ga yee di da ki ta we, wee tuun wu ni
yee na ghuuro pye. Yaaga ka nepeen ma bye yee
ni yee di da ki ta we, ayiwa yee ma ganha na yogo
koon, na nakaara pyi. Yanmuyo yemu la kine yee na
ge, yee ya yee taa we, bani yee ya yi J’ISSI‘i Kile mu

we. 3 Ali yee nehe yi neeri be, yee da yi ta we, bani
yee ne malipyinifungonsaananiwe. Yiye pyaa wo
ceepuuro la kaa na yee ma yi neeri.

4 Nomee baa fee de! Ta yee ya li ce na jo ma bu
daan ni ke kono ke ni, m’a neri Kile pen we? Sipya
wemu bu jo wu bye ke koo ke wo nanii, w’a neri
Kile wo pen. 5 Kile Kafila w’a yemu jo ge, yee ya
giin natawaganiy’ajoya? L’a she na: «Kile Munaa
lemu li wa yee ni ge, Kile funno ki wa yee di bye lee
ye nigin wuu.» 6 Ga Kile ya niime wemu kaan wee
mu ge, wee ya pele xuuni. Bani I’a ka Kile Kafila ni
na:

«Kile ya tabaara fee fungonyo shege,

ga piimu p’a puye tirige ge,

na niime kaan pee mu.»*
7Yiyiye tirige Kile mu, y’i zhe Shitaanni mu. Lee li
da wu pye w’a paa, na laha yi na. 8Yi fulo Kile na,
Kile be na vulo yi na. Yee jurumupyii, yi yi keye
je wolo jurumu ni; yee fungonyo shuun shuun fee,
yee di yi zoloo pu pye feefee. 2 Y'i li ce na baraga
baa fee yi ne! Y'a mehee suu fo y’a kirakira. Yi
yi kataanra ti peri mesuu, y’i yi fundanga ki neri
natanhana. 10Yi yiye tirige Kafoo naha taan, lee bu
bye wu na yi yirige.

N’adaa fec yayaa p’a puye zoloo yu we

11 Ayiwa na cebooloo, yi ganha ba yiye zoloo yu
we. Wa bu wu ceboro zo jo, kelee na wu jaagi,
Kile wo saliya wu nomehee ki zo m’a jo, kelee kee
m’a jaagi. Na ta sipya wemu bu jaagi shan Kile
wo saliya wu ﬁomshss ki na, weefoo ne nige ki
baragavoo we, ga w'a neri ki kiiri konvoo. 12 Kile
ye nigin w’a saliya pomehee ki kaan, wee ye nigin
wu ne kiiri konvoo be sanha. Wee w’a sipya shuu,

* 4:6 Talenee 3:34

wee shiin w’a 31pya jaagi be, na boongo noni wu na.
Ga muwemu w’a ma sipyinii jaagi ge, m’i maye wii
sipya weke tuugo we?

Nadaa fss yayaapupye tabaara fes we

13 Ayiwa nime, yee piimu p’a ma yu na: «Ninaa
kelee niga na w’a da ba she le kulo le ni; yee nigin
w’a da ba she bye wa; kegaana w’a da ba she bye,
wu kuduun nipneheme ta.» 14Natalemulidababye
niga na ge, yee ya lee ce we. Yee ne ba kakunnugo
ne we. Kakunnuro bu foro, K’a jeere ye nigin pye, na
jaaga. 15 Yemu yee ma yaa na jo ge, yee yi wa me:
«Kile bu soo, nawu yahashina, ayiwalenilew’ada
ba bye.» 16 Yee da ghara lee na-¢ de! Ga yee kunni
ya kagbohoo kiimu wo bye funyo kon yiye funyo ni
ge, yee ma ganha na yiye pele, na daa kee na. Tee
tabaara te tuugo ya nowe. 17 Ayiwa, yili ce na sipya
wemu w’a kaa ce nizaana ge, wu bye w’i ya li pye
We, jurumu w’a pye.

S

Naafuu fes wo kapyegee niguunoo

1 Ayiwa, yee naafuu fee, yi niwegee shan! Boongo
ke kida banoyeena ge, y'amehee suu, yi da sipyaa
waa kee wuu na. 2 Yee naafuu w’a fonho, a dun di
ganha na yee fadeye yi li. 3 Sanni we, ni warifyen
we Wu ne yee mu ge, taton w’a wu kpon. Wee taton
we wu da ba bye kanuno na yee jaagi. Wee wu da
ba bye ba na ne we, na yee ceepuuro ti kyeegi. Kii
cana nehee kii ki ne kono taaxoo cana nehee ge, a yee
di naafuu faari yaha yiye mu. 4 Li wii, kapyebyii
p’a yee faa yapyiire ti keme, a yee di pu nmahana
yee ya ta pu saraa we! Pee kapyebyii pii wa mehee

suu lee na, kee mehee kii wa se na noni Se Beeri
Foo Kile na. 5 Yee ya yi wo kono tiinne li beeri pye
tanhama, niyinidaan bye ni. Yee ya yiye keme pori
na yaha gbo kaa na. 6 Sipyii piimu p’a tii ge, yee ya
pee jaagi, na pu gbo, a p’i puye yaha wa yi keyje ni.

Yiyilogoo mara

7Lee wuu na na cebooloo, yi yi logoo ki mara fo
yishe no Kafoo cabana na. Yiyifunyo kon ni faapye
ni. Faa yapyiire temu tine wu tadana ge, wuma wu
luu mara na yere tee sige. Wu ma wu luu mara na
CO nunmonogo zanhaya na, fo na she no nunymoka-
zanhaya na. 8 Yi be pu yi logoo mara lee maragana
linay’ilowagaa ta bani Kafoo paduun w’a teene Xo.

9Na cebooloo, yi ganha ba logoo yirige yiye taan
yi da yiye zoloo yu we, konho Kkiiri ganha ba gon yi
na we. Kiiri konvoo wu paduun w’a no xo. 10 Na
cebooloo, Kile tudunmoo piimu p’a bi Kafoo jomo
pu yu ge, pee ya kanhama xu, na pu logoo mara
kanhama pu tuun wu beeri ni. Y'a pee wii, yi da se
pee feni. 11 Sipyii piimu p’a kanhama soro, na gori
yaha n’a daa wu ni ge, pee weée ya byi duba nagoo
pee. Zhobu bi wu luu li mara maragana lemu na
ge, y'a yee logo. Kafoo ya pa lemu be pye wu mu
kurogo ki na ge, y’a lee be ce, bani Kafoo ninaara te,
ni wu ceme p’a pele.

12 Ayiwa na cebooloo, lemun’a dajowaha yi mu
ge, lee li wa me. Yi ganha ba gari we. Wa ganha ga
gaa fugha we na we, wa ganha ga gaa nine ke na
we, wa ganha ga gaa yaaga ka shishiin na we. Y'a
«Uunl» ye yu uun tajogo ni, yi da «Ahayi!» yu ahayi
tajogo ni, konho kiiri ganha da ba gon yi na we.

Baraga wa Kile-perege ni

13 Ayiwa, kanhama bi noni wa na yi ni, wufoo
w’a Kile neeri; fundanga keree shiin ya no wa na,
wufoo w’a Kile masono yoyo cee. 14 Wa bu da wu
ya cuurpo yi ni we, wufoo wu egilizi pnahagbaa fee
pu yiri, pu ba Kile neeri wu mu, p’i sinme fara wu
na Kafoo mege na. 15 Nerege ki bu bye ni n’a daa ni,
yama foo wu na zho. Kafoo na wu cuurno, jurumu
wemu w’'a pye ge, na wee be yafa wu mu. 16Y’a
yeree yi jurumu wu na, y’'i da wu yu yiye mu, y’i
da nerege pyi yiye mu, kKonho y’i juurno. Sipya wemu
w’a tii ge, wee bu nerege pye, fanha wa kee nerege
ki ni fo xuuni. 17 Kile tudunmoo Eli, sipya wu bye
wii ba wee ne we. Ga w’a Kile keme neeri xuuni,
konho zanha ganha bu do we. A zanha di bye ki
ya to we, fo na she no yee taanri ni yeye ghaara
na. 18 Lee kadugo na a wu guri na Kile peeri sanha,
konho zanha di do. A zanha K’i do. A nine ki faa
yapyiire te, ni tiire ti beeri di nagoo pye.

19Na cebooloo, yee wa bu wuregi, na can wu koo
li yaha, a yee wa di bye kanuno na wufoo kuruno
pa can koo li ni, 20 y’a yaa na li ce na jo wemu bu
jurumupye kuruno wu koguuno ni, wu munaam’a
shoxuna. Lee ma bye kanuno jurumu nipeheme na
yafa wu mu.

